
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 


হঠাৎ চকিতে,

এ শিশুর মধ্যে আমি দেখি এক বৃদ্ধ মহীরুই

শিকড়ে শিকড়ে আনে অবাধ্য ফাটল

উদ্ধত প্রাচীন সেই বনিয়াদী প্রাসাদের দেহে।


ছােট ঘােট চারাগাছ—

নিঃশব্দে হাওয়ায় দোলে, কান পেতে শােনে:

প্রত্যেক ইটের নীচে ঢাকা বহু গােপন কাহিনী

রক্তের, ঘামের আর চোখের জলের।


তাইতাে অবাক আমি দেখি যত অশ্বখচারায়

গােপনে বিদ্রোহ জমে, জমে দেহে শক্তির বারুদ;

প্রাসাদ-বিদীর্ণ-করা বন্যা আসে শিকড়ে শিকড়ে।


মনে হয় এই সব অশ্বথ-শিশুর

রক্তের, ঘামের আর চোখের জলের

ধারায় ধারায় জন্ম,

ওরা তাই বিদ্রোহের দূত॥

	        এই পাতাটি অন্য কোনো ভাষায় উপলব্ধ নয়।

